
					Prawfddarllenwyd y dudalen hon
	
Ba wyrth ddieisawr? Yr aberth ysodd!

Y coed a'r glodfawr allawr a ddrylliodd!

A'r dw'r, oer wlybwr, leibiodd—mewn eiliad,

A phwys ei d'rawiad y ffos o dreiodd!



Yna'r holl dorf ar unwaith,

Wrth weld y fath aruthr waith,

Yn y fan, bron diflanu,

Ar y llawr y syrthiai'r llu.



Drylliawg oeddynt gan drallod—a hagrwyn

Euogrwydd cydwybod;

Diochel farn Duw uchod—a'u daliodd,

A'i lid a'u gwasgodd i le digysgod.



Codent lef tua'r nefoedd,

Gan dd'wedyd i gyd ar g'oedd,

"Duw'r hedd, hawdd gweled heddyw,

"Y da Bôr, yw y Duw byw."

Llyna'r unol dystiolaeth

O'u geneuau'n ddiau ddaeth.

Y dawnus brophwyd uniawn,

Yn bwyllgar, wareiddgar iawn,

I bybyr arwyr eirioes,

Mwyn reddf, gorchymyn a roes,

"Deliwch, ebe'r gwr dilys,

"Gwnewch ruthrawl ddifrifawl frys,

"Anferth brophwydi ynfyd,

"Yr eulun gwrthun i gyd."



Hwythau cyflawni wnaethant

Air treiddiawl y siriawl sant;

Dygwyd, dirfrysiwyd o'r fron

Y llu cas, gerllaw Cison;

		 Golygwyd y dudalen hon ddiwethaf ar 22 Ebrill 2022, am 23:51.
	Mae'r testun ar gael o dan Creative Commons Attribution-ShareAlike License; 

Gweler y Telerau Gwasanaeth am fanylion.

